
UBER JER. 11, 18—12, 9 3

IN IEREMIAM HOMILIA OCTAVA
Ab eo quod scriptum est: »notum fac mihi, domine, et
cognoscam« usque ad eum locum in quo ait: »ite, con-
gregate omnes bestias agri et ueniant ut manducent eamc.

1 Si dei eloquia sunt in lege et prophetis, euangeliis
et apostolis, oportet discipulum dei divinorum sermonum
magistrum deum ascribere; »qui« enim »docet hominem
scientiam« (Ps. g4, 18), secundum psalmistam deus est. sal-
uator quoque perhibet testimonium nullum debere super
terram magistrum nuncupari, dicens: »et uos nolite uo-
care magistrum super terram, unus quippe est uester ma-
gister, pater qui est in caelis« (Mt. 23, 8. g). »pater« autem
»qui est in caelis« erudit homines siue per se siue per filium
siue per spiritum sanctum et, ut ad minora ueniamus, eru-
dit per Paulum, per Petrum, per alium quemlibet sancto-
rum, tantum dei spiritus et dei sermo descendat et doceat.
cur haec diximus? uidelicet quia propheta »notum fac
mihi« ait »domine et cognoscam«. neque enim scire pos-
sum, nisi tu mihi reuelaueris. sin autem demonstrante te
potuero nosse quod nescio, »tunc« uidebo »cogitationes sin-
gulorum et cognoscam«, quid unusquisque gerat et cuius
sit uoluntatis.

Haec propheta. deinde uideamus, quid saluator loqua-
tur in propheta: »ego ut agnus innocens ductus ad immo-
landum et nesciebam. aduersum me cogitauerunt consilium
dicentes: uenite, immittamus lignum in panem eius, et
conteramus eum a terra uiuentium, et nomen eius amplius
non memorabitur«. Esaias quoque quia Christus »ut ouis
ad uictimam ductus sit, et ut agnus coram tondente se
sine uoce, sic non aperuit os suum« (Is. 53, 7) pronuntiat.
et ibi quidem ille de Christo, hic uero ipse de se Christus
»ego¢ inquit »ut agnus innocens ductus ad immolandum
et nesciebam«. nec addit quid non cognouerit. non enim
dixit: non cognoui mala, non cognoui bona, non cognoui
peccatum siue iniustitiam, uerum simpliciter »non cognoui«.
tibi igitur dereliquit, ut quaeras, quid nescierit, lege apo-

